
ల్మవిద్వీపప్లక్షద్వీపక్రౌంచద్వీపశాకద్వీపపుష్కరద్వీపంబు లను సప్తద్వీపం

బులును శైలకాననవిశేషంబులును, నాభివలన దారకాగ్రహనక్షత్రసము

న్నతం బగు నంతరిక్షంబును శిరంబువలన గోలోకపితృలోకతపోలోకజ

లలోకతేజోలోకనరకలోకవాయులోకసాధ్యలోకంబులను నుపరిలోకం

బులతోడ సముజ్జ్వలం బగు స్వర్గలోకంబును, మఱియఁ బ్రాణంబులవలన

సప్తమారుతంబులును ముఖంబులవలన ననలంబులును సృజియించి యం

తఁ బాతాళలోకంబునకుఁ దామ్రకంకటవిశ్వకేతుదందశూకకరాళకేతు

ధూళికాపన్నగేంద్రులను భూలోకంబునకు ముఖంబువలన నరుల నలనఖం

బులవలనను బిపీలికామశకాదులను హాసంబువలన గిరిభూరుహాదిస్థావరం

బులను సృజియించి యంత స్వర్లోకంబునకు మునితేజంబువలనఁ జత్వా

రింశత్ప్రభేదదేవతాగణసహాయు లగు పురందరాది దిక్పాలకులను, మనం

బువలన నిశాకరమండలంబును హర్షంబువలన మీనకేతనగంధర్వకిన్నర

కింపురుషాప్సరోగణంబులను నిర్మించి యిట్లు పరిపూర్ణంబుగా స్థావరజంగ

మాత్మకం బగు మనస్సృష్టిఁ గావించిన నందు జంగమరూపంబు లగు

జీవంబులు క్రమ్మఱయును మనోమయం బగు సృష్టి నిర్మింప నుపాయం

బెఱుంగక.

	క.	
గగనమహీతలపాతా

ళగిరిజలాంతరములందులం దిరిగెడి త

త్ఖగమృగకీటకపశుప

న్నగములు వైరంబుతోఁచె నంగుచు సమసెన్.

	వ.	
అంత.

	సీ.	
వరుసతో విప్రాదివర్ణసంభవు లైన

        మానవోత్తములును మాన్యులైన

సురలు దిగ్వరులు కింపురుషులు సాధ్యులు

        నప్సరోగణములు యక్షతతులు

తల్లిదండ్రులమీఁదఁ దనయులు మోహంబు

        విడనాడలేని య ట్లెడప కెపుడుఁ

	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

